
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR HAPJEN E KUTIVE TË VOTIMIT DHE KUTIVE TË MATERIALEVE ZGJEDHORE TË PËRDORURA NË ZGJEDHJET  PËR  KUVENDIN E SHQIPËRISË  TË DATËS 23.06.2013
Komisioni Qendror i Zgjedhjeve në mbledhjen e datës 17.09.2014, me pjesëmarrjen e:

Lefterije
LUZI -

                    Kryetare

Hysen
          OSMANAJ-


Anëtar 
Klement
ZGURI-


Anëtar                           

Vera

SHTJEFNI-


Anëtare

Shqyrtoi çështjen me:

OBJEKT:
Hapjen e kutive të votimit dhe kutive të materialeve zgjedhore të përdorura për zgjedhjet për Kuvendin e Shqipërisë të datës 23 qershor 2013. 
BAZA LIGJORE: 
Neni 23, pika 1, dhe neni 178, pika 6, të ligjit nr.10019, datë 29.12.2008 “Kodi Zgjedhor i Republikës së Shqipërisë“ dhe ndryshuar me ligjin nr.74/2012, datë 19.07.2012
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

V Ë R E N
Neni 178, pika 6 i Ligjit 10019, datë 29.12.2008 “Kodi Zgjedhor i Republikës së Shqipërisë” i ndryshuar me ligjin nr.74/2012,datë 19.07.2012, përcakton detyrimin ligjor që KQZ ka për të hapur të gjitha kutitë e votimit gjashtë muaj pas shpalljes së rezultatit përfundimtar të zgjedhjeve.
Komisioni Qendror i Zgjedhjeve, me Vendimin nr.8, datë 10.02.2014, ka vendosur të asgjësojë fletët e votimit të përdorura në zgjedhjet për Kuvendin e Shqipërisë të datës 23.06.2013, duke përdorur mënyrën e riciklimit të letrës.

Bazuar në Vendimin e KQZ-së nr. 8, datë 10.02.2014 dhe në mbështetje të ligjit Nr. 9874, datë 14.02.2008 “Për ankandin Publik”, si dhe mbështetur në VKM Nr. 1719, datë 17.12.2008 “Për miratimin e Rregullave të Ankandit Publik”, nga komisioni i ankandit u kryen procedurat me objekt “Shitje letre për riciklim”. Në përfundim të kryerjes së të gjitha procedurave Komisioni i Ankandit ka paraqitur një raport për shpalljen e fituesit të ankandit, Operatorin  AL.BE.
Gjithashtu, KQZ me Vendimin nr.16, datë 17.09.2014, ka miratuar ndryshimet në shpenzimet buxhetore për hapjen e kutive të votimit dhe kutive të materialeve zgjedhore.
Në këto kushte, KQZ  duhet të realizojë procesin e hapjes së kutive të votimit dhe kutive të materialeve zgjedhore, si dhe seleksionimin e dokumentacionit dhe materialeve zgjedhore të ripërdorshme, në përputhje me përcaktimet e nenit 178 të Kodit Zgjedhor. 
PËR KËTO ARSYE

Komisioni Qendror i Zgjedhjeve bazuar në nenin 23, pika 1, germa a dhe nenin 178, pika 6, të ligjit nr. 10019, datë 29.12.2008 “Kodi Zgjedhor i Republikës së Shqipërisë“dhe i ndryshuar me ligjin nr.74/2012, datë 19.07.2012,
V E N D O S I
1. Të hapë kutitë e votimit dhe kutitë e materialeve zgjedhore të përdorura në Zgjedhjet për Kuvendin e Shqipërisë, të datës 23.06.2013.
2. Hapja e kutive të votimit do të fillojë në datën 1 tetor 2014 dhe do të përfundojë në datën 30 nëntor 2014.
3. Hapja e kutive dhe administrimi i dokumentacionit zgjedhor dhe materialeve brenda kutive të votimit të përdorura në Zgjedhjet për Kuvendin e Shqipërisë, të datës 23.06.2013 të bëhet sipas procedurës së poshtëshënuar:
a) Sekretari i Përgjithshëm i KQZ-së me urdhër ngre komisionin për hapjen e kutive të votimit dhe kutive të materialeve zgjedhore,
b) Komisioni për hapjen e kutive të votimit dhe kutive të materialeve zgjedhore, do të jetë përgjegjës për seleksionimin dhe administrimin e dokumentacionit zgjedhor të parashikuar në nenin 178, pika 6 të Kodit Zgjedhor, i cili do t’i dërgohet Arkivit Qendror të Shtetit, seleksionimin e materialeve që mund të ripërdoren, si dhe mbikëqyrjen e procesit të riciklimit të fletëve të votimit,
c) Në përfundim të hapjes së kutive të votimit dhe kutive të materialeve zgjedhore, për secilën zonë të administrimit zgjedhor, supervizori që do të kryejë këtë procedurë harton një procesverbal  sipas Lidhjes 1, bashkëlidhur këtij vendimi.
d) Në përfundim të procesit të hapjes së kutive të votimit dhe kutisë së materialeve zgjedhore, Komisioni për hapjen e kutive të votimit harton një raport dhe ia paraqet KQZ-së. 

Ky vendim hyn në fuqi menjëherë.

Lefterije

LUZI -

Hysen 

OSMANAJ-



Anëtar

Klement

Nr. 17  i vendimit             Data 17.09.2014 e vendimit           Ora 11.00 e vendimit
Për hapjen e kutive të votimit dhe kutive të materialeve zgjedhore të përdorura për zgjedhjet për Kuvendin e Shqipërisë të datës 23.06.2013

